
HOOFSTUK 10

INTERPRETASIES, OPSOMMINGS EN GEVOLGTREKKINGS

1 INLEIDING

Om tot gevolgtrekkings te kom is begrip en verklarende interpretasies van die data nodig
(Mouton, 1996:168). In die voorafgaande hoofstukke is bepaalde afleidings gemaak en tot
gevolgtrekkings gekom. In hierdie hoofstuk word verdere interpretasies, gevolgtrekkings en
opsommings gemaak en die volgende aspekte word hanteer:

° Waardeprioriteite, die faktore wat dit moontlik kan beinvioed en die funksionering
van waardes.

'n Opsomming van die etniese groepe se waardeprioriteite.

Die oordra, aanleer en vorming van waardes.

Metodologiese bydrae.

Teoretiese bydrae.

Implikasies van hierdie studie.

Aanbevelings vir verdere studie.

2 WAARDEPRIORITEITE

Waardeprioriteite word bespreek onder die volgende hoofde: algemene waardeprioriteite;
gedragspatrone en faktore betrokke by die kern en perifere gesinsekologiese waardeterreine;
teoricé wat die funksionering van interne en eksterne invioede verklaar sowel as die
kontekste soos onder andere die verskillende etniese groepe van hierdie studie.

Die navorser het, uit die data van die onderhoude, vraelyste en die skaal vir waardes, die
waardes volgens belangrikheid in Tabel 10.1 gegroepeer. Soodoende is ‘n beter beeld van die
waardeprioriteite verkry. Hierdie groepering dui tendense aan en word van die ander data
onderskei deur dat dit algemene waardeprioriteite genoem word.

TABEL 10.1: ALGEMENE WAARDEPRIORITEITE VAN DEELNEMERS

Belangrik

Minder belangrik

Mins belangrik

Verhoudings
Veiligheid
Self

Lewe
Religieus
Liggaamlik
Gemoed
Moreel
Beroep

Reg
Ekonomies
Intellektueel
Tyd-ruimtelik

Nasionaal
Ontspanning
Kultuur

Omgewing (Natuur)
Esteties

Outoriteit

Polities

Tabel 10.1 is die uitvloeisel van gedragspatrone wat verkry is uit die resultate van
waardeprioriteite (skaal en vraelyste) wat in Hoofstuk 8 bespreek is. By nadere ondersoek,
naamlik deur onderhoude met deelnemers en informante, is hierdie gedragspatrone bevestig
en in Hoofstuk 8 genoem.. Die resultate van die meting van die oordra van waardes bevestig
tot ‘n groot mate ook genoemde gedragspatrone. Deur middel van kruisvalidasie is die
gedragspatrone dus bevestig.

2.1  Gedragspatrone

Die bespreking van die gedragspatrone in Tabel 10.1 word aan die hand van kernwaardes en
perifere waardes gedoen.

2.1.1 Gesinsekologiese kernwaardeterreine

Die belangrikste waardes wat in hierdie studie nas vore gekom het kan as kernwaardes
beskou word en hou verband met die basiese verhoudings waarin die individu staan.
(Diegene wat die natuurlike ekologie sterk beklemtoon sou wel die natuurlike omgewing as
‘n basiese verhouding insluit (Coertze, 1980:69-85)). Interaksie is in die volgende drie
verhoudings betrokke:

. Die verhouding met die self.

. Die verhouding met ander (medemens).

° Die verhouding met ‘n goddelike wese naamlik die metafisiese.

Hierdie drie verhoudjngswéreldé vorm die kernverhoudings en word in die kernwaarhede
van die Christelike geloof en die Hinduisme ingesluit. Daar is ‘n verwantskap tussen hierdie
drie verhoudingswérelde en kan skematies soos volg uiteengesit word.

Self verhouding

Goddelike verhouding Medemens verhouding

FIGUUR 10.1: KERNVERHOUDINGS

Uit die skema kan die volgende waargeneem word:

. Daar is ‘n interathanklike en ‘n onderlinge beinvloeding tussen die drie verhoudings.
So kan die Goddelike verhouding byvoorbeeld die benadering tot die medemens- en
self positief beinvloed. Eshleman (1994:75,106,107) bevestig ook hierdie wedersydse
beinvloeding. Hierdie interathanklikheid word deur die gesinsekologiese perspektief
bevestig (Bubolz & Sontag, 1993:425).

. Prioriteite in die drie verhoudings kan wissel, byvoorbeeld die self kan belangriker as
die medemens of die goddelike verhouding wees. In genoemde geval sal die uitkoms
selfgesentreerd wees. Net so kan die gesentreerdheid na die medemens verskuif wees

wanneer die medemens die belangrikste komponent is of Godgesentreerd wanneer
God die belangrikste komponent is.

Die verskillende verhoudings sal vervolgens bespreek word.

Die verhouding met die self

In aansluiting by die gesinsekologiese perspektief van interathanklikheid, is die uitgangpunt
in hierdie studie dat die self hoofsaaklik sosiaal funksioneer aangesien dit ‘n sosiale
konstruksie is wat deur die interaksie met ander persone gevorm word (Mead, 1978:178;
Foster, 1993:792). Uit die verhouding met andere en met die self word die selfkonsep
gevorm. Die vorming van ‘n eie selfkonsep vind reeds in die kinderjare plaas en duur
lewenslank voort (Bigner, 1983:215,220,290; Van der Westhuysen & Schoeman, 1985:310).

Wegner en Vallacher (1977) se implisiete selfteorie toon aan hoe die individu haarself
evalueer deur drie prosesse naamlik deur inligting te selekteer, te genereer en te organiseer.
Die eerste proses naamlik die seleksie van inligting betrek interne en eksterne faktore wat
die selfkonsep vorm, beinvloed en/of verander.

Eksterne faktore sluit ander persone met wie daar gesosialiseer word in. Hierdie persone
evalueer ‘n individu en gee dan bepaalde terugvoering wat die selfkonsep kan beinvloed.
Die terugvoering wat gesinslede en onderwysers aan deelnemers gegee het, het hulle
selfkonsep beinvloed. Verskeie deelnemers het genoem dat gesinlede en onderwysers hulle
selfvertroue gegee het en aangemoedig het om ‘n professionele beroep te beklee. Hierdie
positiewe terugvoering het hulle selfvertroue en ‘n positiewe seifkonsep gevorm. ‘n
Deelnemer het genoem dat al haar broers na matrieck verder studeer het en dat dit ‘n
belangrike invloed op haar eie besluit om verder te studeer gehad het. Nog ‘n deelnemer het
aangedui dat sy die eerste persoon in haar familie (uitgebreide gesin) was wat verder studeer
het. By beide gevalle het dit daartoe gelei dat ‘n positiewe selfkonsep gevorm is deurdat die
deelnemers hulle met ander vergelyk het. Uit hierdie terugvoering en vergelyking het die
deelnemer ‘n selfpersepsie gevorm (Kaiser, 1985:114; Louw, Louw & Schoeman, 1993:546).

Interne faktore, wat die selfkonsep beinvloed, is byvoorbeeld vaardighede, wat die individu
bemeester, asook selfmotivering wat bydra om ‘n positiewe selfkonsep te ontwikkel (Louw,
Louw & Schoeman, 1993:547). Met elke eksamen wat ‘n deelnemer haar mikpunt bereik,
kan sy dit positief beleef en byvoorbeeld meer selfvertroue ontwikkel en kan ‘n positiewe
selfkonsep ontwikkel word. Verder kan die individu ervaar dat indien sy nie genoeg inligting
het nie 'n tweede proses plaasvind, naamlik die generering van verdere inligting. Dit kan
gedoen word deur haar vermoedens oor haar selfkonsep te beperk. So byvoorbeeld word
haar intellektuele vermog, vaardigheid, aanpasbaarheid en gemoedstoestand as student by die
kollege vir verpleging per keer ge-evalueer. Deur hierdie prosesse word daar deur
waarneming en ervarings na versterking vir die bestaande selfkonsep gesoek (Jordaan &
Jordaan, 1988:376-383). In bostaande prosesse was onder andere intellektuele en
beroepswaardes by die evaluering van die self betrokke. ‘n Verdere proses behels die
organisering van inligting naamlik deur differensiasie en integrasie. Genoemde organisering
van inligting vind op ‘n selfrefleksiewe wyse plaas (Jordaan & Jordaan, 1988:664).
Differensiasie impliseer dat die individu haarself vanuit verskillende vertrekpunte, soos
byvoorbeeld die betekenis wat sy aan haar rolle gee, evalueer. Hierdie evaluasie kan ook met
waardes verband hou. 'n Vertrekpunt kan byvoorbeeld die rol van verpleegkundige, moeder
en/of haar rol teenoor haar gesin van oorsprong wees. As verpleegkundige kan dit
hardwerkendheid en bekwaamheid (wat beroepswaardes betrek) wees, as moeder van ‘n kind
kan dit die van emosionele en finansigle versorger (wat verhoudings-, gemoeds- en

ekonomiese waardes betrek) wees en haar rol teenoor haar gesin van oorsprong kan ‘n
betekenis van byvoorbeeld ekonomiese ondersteuning wees. Wanneer die evaluering
plaasvind, kan verskille tussen die waardeprioriteite wat aan die rolle gekoppel is na vore
kom en °‘n gedifferensicerde selfkonsep kan na vore tree. Deur middel van die
integrasieproses moet daar nou na gemeenskaplikhede (van waardeprioriteite) gesoek word
om ‘n algemene (globale) selfkonsep te vorm. Hierdie studie het aangetoon dat daar
verskille in waardeprioriteite is wanneer ‘n algemene evaluering van waardes gedoen word
en wanneer spesificke situasies (soos in die skaal vir waardes) ge&valueer word. Gevolglik
kan die afleiding gemaak word dat die selfkonsep deur situasies en rolle beinvloed kan word
en sodoende bepaalde betekenisse kry. Daarom is dit belangrik dat die individu vir haarself
moet uitmaak watter waardes die belangrikste is en voorkeur in alle omstandighede moet
geniet. Sodoende sal haar denke en optrede konstantheid vertoon en ‘n gevoel van ‘in beheer
wees’ ervaar omdat die kognitiewe, affektiewe en konatiewe self geintegreer is.

In die verhouding met die self is dit veral die intrapsigiese faset wat beklemtoon word en wat
verskeie komponente insluit (Jordaan & Jordaan, 1988:44). As die deelnemers dan
selfwaardes as belangrik beskou, sal gemoeds- en kognitiewe (intellektuele) waardes ook
belangrik behoort te wees aangesien dit deel is van die intrapsigiese faset. Tabel 10.1
bevestig hierdie afleiding. Waardes wat deur selfwaardes ‘geinspireer’ is soos beroeps- en
liggaamlike waardes word ook as belangrik geag. Hier kan dus van ‘n kontekstuele
verbintenis tussen gesinsekologiese waardeterreine gepraat word. Hierdie verbintenis word
deur die gesinsekologiese perspektief onderskryf (Bubolz & Sontag, 1993:425).

Die verhouding met die self is gerig op dit wat die individu as belangrik ervaar en kan die
volgende selfwaardes inshuit: selfverwesenliking, selfstandigheid, selfrespek, selfbeheersing,
verantwoordelikheid, selfbeeld en eie identiteit. Selfgerigtheid kom ook na vore in konsepte
wat verwant aan waardes is en in die vraelys gebruik is soos die eie behoeftes, houdings,
oortuigings, standaarde, norme en doelwitte.

Selfgerigtheid kan ook op ‘n strewe na selfstandigheid dui. Volgens Gould (1975:74-78)
sowel as Bee en Bjorklund (2000:299) is selfgerigtheid en selfstandigheid (strewe na
onafthanklikheid) tipiese kenmerke van die jong volwasse fase. Codrington (2001b) bevestig
dat die huidige generasie van jong volwassenes tot ‘n groot mate op hulle self staatmaak en
daarom is dit te verstane dat selfwaardes een van die kernwaardes van hierdie groep is.

Verhouding met ander

Verhoudings met ander sluit aspekte soos die belangrikheid van die korrekte houding of
gesindheid en optrede teenoor die medemens in. Daarom word daar in hoofstuk agt na
aspekte van verhoudings soos onder andere andergerigtheid, konformisties, sosiaal en
mensgeoriénteerdheid (mensgesentreerdheid) verwys. Die beroep van die verpleegkundige
steun op aspekte soos mensgeoriénteerdheid en daarom is dit te verstane dat
verhoudingswaardes vir jong volwassenes in hierdie studie van belang is.

Binne die gesinsekologiese persepektief (Bubolz & Sontag, 1993:425) word ‘n kontekstuele
verbintenis tussen die verhouding met die self (selfwaardes) en die verhoudings met ander
(verhoudingswaardes) onderskryf. In hierdie studie word daar aangedui dat selfwaardes

meegehelp het om die jong volwassene tot selfstandigheid te begelei, terwyl die
verhoudingswaardes help om haarself in die sogenaamde ‘wéreld daar buite’ te ondersteun
en te vestig. Die ‘wéreld daar buite’ het reeds in die gesinsverhoudinge begin en hoe meer
selfstandig die jong volwassene geword het, hoe meer kon sy in aanraking met die ‘wéreld
daar buite® kom om sodoende verhoudings met die betrokke medemense te vorm.
Verhoudingswaardes kan as belangrik beskou word aangesien dit bydra om ‘n goeie of
aanvaarde self (selfbeeld) en dus selfwaarde te ontwikkel en te bevestig. Selfwaardes kan
dus deur verhoudingswaardes beinvloed word.

Waardes soos gemoed (Ford,1987:528), moreel en veiligheid is ook onder andere
kontekstueel aan verhoudingswaardes verbind en word daarom ook as belangrik beskou.
Morele waardes bevat sekere gedragskodes sodat aanvaarbare standaarde vir die samelewing,
gemeenskap en die persone waarmee daagliks skouer geskuur word, gehandhaaf word. Een
van die doelwitte van morele waardes en waarde-oriéntasies is om deur gedragskodes goeie
interpersoonlike verhoudings te skep en te behou. Veiligheidswaardes hou ook verband met
verhoudings in die sin dat menslike optredes (wat deur ondermeer verhoudings geinspireer
word) veiligheid kan bevorder of verswak. Die jong volwassene in Suid-Afrika het sosiale
onrus en terrorisme beleef (Tutu, 1999) en hierdie ervaring kan haar ‘n behoefie aan
veiligheid laat ontwikkel en gevolglik kan dit die verklaring wees waarom
veiligheidswaardes belangrik geag word.

Volgens die demografiese gegewens kom gesinsverbrokkeling tot ‘n groot mate onder die
deelnemers voor (kyk Hoofstuk 7). Codrington (1999, 2001a) bevestig dat hierdie generasie
jong volwassenes veral gesinsverbrokkeling beleef het en daarom kan die behoefie aan
verhoudings en gevolglik die belangrikheid van verhoudingswaardes hieraan gekoppel word.

Verhoudings kan ervaar word as die sement wat die verskillende gesinsekologiese
waardeterreine aan mekaar verbind en ook as die dinamiek van mens geinspireerde prosesse
in gesinsekologiese waardeterreine. Daarom noem Jordaan en Jordaan (1988:707-762) dat

verhoudinge en die kommunikering daarvan binne verskillende terreine/kontekste, individue
en groepe plaasvind.

Verhouding met die metafisiese

Binne die Hinduisme en die Christelike godsdiens word ‘n kriterium vir die ideale self gestel
(kyk 3 van Hoofstuk 8). Hierdie ideale self is onder andere gekoppel aan medemenslike
verhoudings en dui op die interathanklikheid van die verskillende gesinsekologiese
waardeterreine (Bubolz & Sontag, 1993:424-426). Volgens Jordaan en Jordaan (1988:770)
gebruik die individu haar geloofsposisies as vertrekpunt om besluite, evaluering en
betekenistoekenning aan haar ekologiese kontekste te gee. Sodoende is haar waardesisteem,
waardeprioriteite en optrede binne verskillende gesinsekologiese terreine afhanklik van haar

metafisiese verhouding. Laasgenoemde sluit die inhoud van haar geloof in (Jordaan &
Jordaan, 1988:789).

In die verhouding met die metafisiese blyk dit dat die jong volwassene in hierdie studie veral
op soek is na ‘n God wat ‘n ankerpunt (kyk 3 van Hoofstuk 8) is en hulp kan gee. Moontlike
redes hiervoor 1€ daarin dat die gesin nie meer die nodige stabiliteit (ankerpunt) vir hierdie
jong volwassenes kan gee nie. (In Hoofstuk 7 dui die demografiese gegewens onder andere

gesinsverbrokkeling en -onstabiliteit aan.) Verder dui dit ook moontlik op ‘n religieuse
benadering wat baie op die self gerig is, naamlik selfbelang.

Die belangrikheid van religieuse waardes vir die jong volwassenes in hierdie studie kan ook
in die hedendaagse tydsgees van verhoogde belangstelling in spiritualiteit gekry word.
Volgens Hoshaw (2001) bestaan daar onder die jong volwassenes van vandag ‘n behoefte
aan onder andere spiritualiteit.

2.1.2 Perifere gesinsekologiese waardeterreine

Naas die kernwaardes in hierdie studie, is die perifere gesinseklogiese waardetereine ook
belangrik. As ‘n uitbreiding en samevatting op die verklarings van die belangrikheid van die
verskillende gesinsekologiese waardeterreine in Hoofstuk 8, word die volgende verklarings
ten opsigte van die belangrikheid van die perifere gesinsekologiese waardeterreine gegee:

. Daar is ‘n ooreenkoms tussen die belangrikheid van waardes van die gesinsekologiese
waardeterreine en die alledaagse lewenservarings (primére leefwéreld waarmee
gereeld gekontak word) van die jong volwassene in hierdie studie. Dit word op die
volgende gesinsekologiese waardeterreine gesien.

o Estetiese waardes is dalk minder belangrik omdat dit gerig is op musiek, kuns
en die uiterlike skoonheid van ‘n persoon. In die wéreld (beroep) van die
verpleegkundige is die estetiese nie so belangrik nie aangesien dit meer om
lewe en gesondheid gaan (kyk Tabel 8.1). Daarom is lewenswaardes en
liggaamlike waardes belangrik. Estetiese waardes word ook nie juis genoem
in die gesinsekologiese waardeterreine wat in die gesin oorgedra word nie
(kyk Hoofstuk 9).

o Ontspanningswaardes is volgens die deelnemers aan hierdie studie van minder

belang aangesien hulle moontlik ‘n baie besige program van werk en studie
het en daar nie juis tyd is om aan ontspanning te dink nie.
Kultuur, die nasionale, natuur/omgewings- en politiese gesinsekologiese
waardeterreine 1€ soms verwyderd (dit is die sekondére en tersiére leefwéreld)
van die alledaagse leefwéreld van die jong volwassene volgens hierdie studie.
In die apartheidsjare was kultuur (en politick) belangrik as
‘bevrydingsimbole’ (Botha, 1991:43), maar hedendaags is genoemde
vryheidstryd verby en het kultuur en politiek na die agtergrond verskuif. Die
belangrike vraagstuk vir vandag (en ook vir die jong volwassene) is moontlik
nie soseer die etniese groep se eie kultuur nie, maar die ervaring van multi-
kulturaliteit en hoe dit hanteer moet word (Esterhuyse, 1991, 28;
Mannikam,1991:69-74).

o Vir die deelnemers is waardes soos politiese-, nasionale-, kulturele- en
omgewingswaardes van minder belang en dui daarop dat daar nie sterk
verbintenisse met die samelewing of gemeenskap is nie. Hierteenoor staan die
sterk verbintenisse met die selfwaardes. Volgens Keniston (1977) se teorie is
hierdie polarisasie tipies van hierdie lewenstadium. Die vraag kan egter gevra
word of hierdie slegs kenmerkend van ‘n stadium (soos die jong
volwassestadium) is en of dit kenmerke van die huidige generasie is. Gouws
(1999) en Codrington (2001b) is van mening dat dit kenmerke van die
huidige generasie jong volwassenes is.

Waardes beinvloed mekaar onderling en daarom groepeer sckere waardes saam as
byvoorbeeld minder belangrike waardes. Dit word op die volgende wyse in hierdie
studie bevestig. Politicke- en outoriteitswaardes wat beide as redelik onbelangrik
beskou word, besit albei die elemente van gesag en mag. Die deelnemers is van
mening dat hierdie gesag en mag nie aan ‘n posisie toegeskryf word nie, maar dat dit
op verdienste berus. Daar is dus duidelik ‘n teleurstelling en ontnugtering met die
outoriteit en politici. Codrington (2001b) bevestig hierdie ontnugtering. Verder noem
Codrington (2001b) ook dat jong volwassenes van vandag tot ‘n groot mate op hulself
staatmaak eerder as op die owerheid en ander outoriteite. Die jong volwassene het ‘n
behoefte na eie identiteit en selfbeskikking (Gould, 1975:74-78; Bee & Bjorklund,
2000:299). Hierdie behoefte aan veral selfbeskikking word versterk wanneer dit
gesien word binne die konteks van die belewing van ontnugtering dat gesagspersone
nie altyd betroubaar is nie en dat die toekoms baie onseker is. Die ontnugtering sluit
die hedendaagse gebeure van politicke skandale, misbruik van outoritére gesag en die
onsekerhede van die toekoms as gevolg van vinnige veranderinge in (Gouws, 1999;
Codrington, 2001b).

Die belangrikheid vir die handhawing van die etniese groep se tradisionele kultuur en
die mate waarin bi-kulturaliteit, akkulturasie of assimilasic aanvaar word, kan die
belangrikheid van waardes en waarde-oriéntasies beinvioed. Die feit dat tradisionele
kultuurgebruike nie juis meer in die ouerhuis oorgedra word nie, kan akkulturasie, bi-
kulturaliteit en assimilasic bevorder. Akkulturasie, bi-kulturaliteit en tot ‘n mate
assimilasic kan reeds waargeneem word waar veral die vroue van die Swart
inheemse bevolkingsgroepe ‘n professionele beroep soos verpleging buite die huis
beoefen. Die ‘tradisionele’ rol van die vrou as uitsluitlik tuisteskepper is verruil vir
die van beroepsvrou, broodwinner of ‘n kombinasie van die drie rolle. Hierdie
verskynsels van akkulturasie en assimilasic word verteenwoordig in die modelle wat
in Hoofstuk 3 bespreek is. In ‘n sekere opsig kan daar dus van assimilasie op die
beroepsterrein gepraat word. Dit word bevestig deur die belangrikheid van die
beroepswaardes.

Verder noem sommige van die deelnemers dat hulle twee troues sal hé naamlik in ‘n
wit trourok (Westerse drag) en in tradisionele drag (etniese drag). Hierdie siening
verteenwoordig die konsep van bi-kulturaliteit en dui daarop dat daar ‘n strewe na
verwestering is, maar dat hulle nog nie gereed is om hulle tradisionele etniese
gebruike prys te gee nie. Redes hiervoor is onder andere die behoefte om die
tradisionele gemeenskap tevrede te stel. Verder is dit ook duidelik dat die
‘oorbeweeg’ van die swart inheemse na die Westerse gebruike stres veroorsaak. Die
deelnemers het aangedui dat hulle bewus is van die spanning wat rondom so ‘n
situasie plaasvind en die akkulturasieproses wat in Hoofstuk 3 bespreek is, bevestig
dit. Die vraag rondom die totale internalisering van Westerse tradisies en gebruike
binne veral die inheemse Swart etniese groepe moet egter nog verder ondersoek
word.

Deur akkulturasie en kulturele assimilasic kan die Westerse opvattings en gedrag
aangeleer word. Die mate wat aangeleerde kennis, opvattings of gedrag deel van die
persoon word, kan dit die belangrikheid van waardes en waarde-oriéntasies
beinvloed. So kan daar aanvaar word dat verpleging as beroep en die gepaardgaande

kennis en vaardighede deur die ondersoekgroep aangeleer en aanvaar word.

Die aanvaarding van ander oortuigings kan die belangrikheid van waardeterreine
beinvioed. Een van hierdie oortuigings is 'n Westerse rolverwagting soos byvoorbeeld
dat die vrou medeverantwoordelik (of verantwoordelik) is vir die ekonomiese
versorging (of welvaart en die noodgedwonge verantwoordelikhede van
moedergesinne). Die belangrikheid van beroepswaardes kan hierdeur beinvioed word.
Verdere oortuigings ten opsigte van die rolverwagtings is die aanvaarding dat die
toekoms en toekomsbeplanning belangrik is. Hierdie oortuigings verskil van die
tradisionele oortuigings van die inheemse Swart etniese groepe aangesien genoemde
groepe eerder die verlede beklemtoon (Van der Walt, 1991:211-212). Gevolglik kan
tyds-, intellektuele en beroepswaardes, hierdeur beinvloed word.

Denkrigtings kan waardeprioriteite beinvioed (Zinkliene, 1966:227). Die huidige
denkrigting dat Suid-Afrika ‘n multi-kulturele land is, beteken dat eenheid sowel as
diversiteit en pluralisme hanteer moet word (Hendriks, 1995:30). Die erkenning van
die invloed van globalisasie (Mbeki, 1999; Friedman, 2000:xxi) en die bewustheid
van multi-kulturaliteit en wéreldburgerskap kan moontlik verklaar waarom die eie
kulture en gevolglik tradisionele kultuurwaardes van die verskillende etniese groepe
soms van minder belang is. Uit hierdie veranderinge kan daar ‘n strewe na ‘n nuwe
identiteit gevorm word (Marais, 1995:141-148). Die nuwe identiteit kan meebring
dat daar moontlik nuwe norme en waardeprioriteite gevorm word (Louw, 1995:152)
wat die wéreldburgerskap en die nasionale eenheid van Suid-Afrika, weerspie€l.
Verdere bydraende faktore tot die dalende belangrikheid van die eie kulturele
waardes is moontlik die kwynende invloed van die ouer generasie as ‘draers van die
kultuur’ (Horowitz, 1995:46) en die neiging dat die dominante kultuur, soos die
Westerse kultuur, oorgedra en aanvaar word (Iversen & Faber, 1996).

Waardes kan soms in konflik wees (Oosthuizen, 1984) as gevolg van kontekste wat
aspekte soos bedreiging en trekkragte insluit. Bedreigings, trekkragte, druk en
voorskrifte kan waardeprioriteite beinvloed. Bedreigings soos die verswakkende
veiligheidstoestand in die land maak dat veiligheidswaardes al hoe belangriker word.
Trekkragte soos onder andere die behoefte aan verhoudings en materi€le middele (en
die voordele van status) maak dat verhoudings- en ekonomiese waardes onder andere
belangrik is. Ekonomiese druk as gevolg van onder andere die verswakte ekonomiese
toestand in die land saam met ander faktore het moontlik daartoe gelei dat sommige
van die deelnemers noodwendig hulle huidige gesinne moes verlaat om ‘n beroep te
beoefen. Die demografiese faktore wat in hoofstuk sewe bespreek is, bevestig hierdie
siening. Genoemde ekonomiese druk wat ervaar word, het daartoe gelei dat die
ekonomiese waardeterreine belangrik is. Sommige ouers was ook voorskriftelik ten
opsigte van die belangrikheid van ‘n beroep en/of geleerdheid vir hulle dogters en
daarom word hierdie waardes as belangrik beskou. Voorskriftelikheid ten opsigte van
die belangrikheid van ekonomiese aspekte is onder andere by die Indiérs in hierdie
studie waargeneem. Sommiges het by verder navrae aangedui dat die ekonomiese
welvaart ‘n aanduiding van ‘n suksesvolle lewe is.

Die kognitiewe redeneervermoé van die deelnemers kan ook lei tot die vasstelling van
eie waardeprioriteite. Volgens Kohlberg (1976:31-53) se teorie kan die jong

volwassene deur formele operasionele denke self die waardeprioriteite van die
samelewing evalueer en dit binne sy eie sisteem van waardeprioriteite plaas.

. Waardes kan ook deur etnisiteit, persoonlikhede en belangstellings beinvloed word.

Die ondersoekgroep word beskou as diegene in ‘n versorgende beroepsgroep en

- daarom kan daar dus verwag word dat hulle belangstellings en persoonlikhede hierby

aansluit. Gesinsekologiese waardeterreine wat hiermee in verband gebring kan word

behoort dus belangrik te wees. Verhoudings- en liggaamlike waardeterreine hou
hiermee verband en word deur die deelnemers in hierdie studie as belangrik beskou.

Verdere studie kan moontlik aantoon dat persone in ander beroepe soos byvoorbeeld
die kunste die estetiese waardes as baie belangrik sal beskou. Die inherente
karaktereienskappe van die persoonlikheid, passie en/of ingesteldheidheid van ‘n
persoon of etniese groep kan die belangrikbeid van waardes en waarde-oriéntasies
bepaal. Ten opsigte van die etniese groepe word daar verwys na die belangrikheid van
ekonomiese strewe en gevolglik die belangrikheid van ekonomiese waardes van die
Indi&rs in die ondersoekgroep.

2.2  Funksionering op die eksterne en interne fasette

Die funksionering van interne en eksterne fasette van die individu kan aan die hand van drie
teorie€ naamlik die van invloede, kragte en fases verduidelik word.

2.2.1 Invloede op die gesinsekologiese waardeterreine

Uit die voorafgaande bespreking kan daar tot die gevolgtrekking gekom word dat die
belangrikheid van gesinsekologiese waardeterreine en waarde-oriéntasies deur interne (intra-
psigiese) sowel as eksterne faktore beinvloed word. Genoemde faktore beinvioed die
individu se wedersydse interaksie met haar gesinsekologie.

Om ‘n geheelbeeld van die gelyktydige funksionering van die eksterne en interne faktore
weer te gee, is ‘n skematiese voorstel]ing gemaak. Eksterne faktore is gesinsekologiese
(omgewings) kragte wat van buite ‘n invloed op die waardes van die individu het.
Hierteenoor het die interne faktore wat vanuit die individu (interne gesmsekologlese
omgewing) voortspruit, op hulle beurt weer ‘n invloed op die gesinsekologiese omgewing
(gesinsekologiese waardeterreine). Skematies kan die volgende voorstelling gemaak word.

Eksterne faktore

Interne faktore < ;

FIGUUR 10. 2: INTERNE EN EKSTERNE INVLOEDE
OP DIE GESINSEKOLOGIESE WAARDETERREINE

Eksterne faktore is onder andere die volgende:
Kontak met die alledaagse leefwéreld.

Enkulturasie en akkulturasie wat plaasvind.
Huidige ideologiese klimaat.

Bedreigings, trekkragte, voorskriftelikheid en druk.
Gedeelde opvattings soos rolverwagtings.

Interne faktore is onder andere die volgende:

Eie vermoéns.

Ingesteldhede soos belangstellings, persoonlikheid, passie, behoeftes, begeertes, doelwitte en
motiewe.

2.2.2 Dryf- en beperkende kragte

In die genoemde interne en eksterne invloede is daar sekere kragte wat as dryfveer kan dien
terwyl daar ander is wat beperkend kan wees. Indien die dryfkragte, sterker is as die
beperkende kragte is, sal dic bepaalde waardes belangriker word. Die omgekeerde is ook
waar. In die onderstaande figuur word hierdie teorie voorgestel.

Dryfkragte Beperkende kragte Belangrikheid van
U Y gesinsekologiese waardeterreine
> < Laag
> Gemiddeld
> 4 Hoog

FIGUUR 10.3: INVLOED VAN DIE DRYF- EN BEPERKENDE KRAGTE OP DIE
GESINSEKOLOGIESE WAARDETERREINE

Voorbeelde van hoe bogenoemde kragte weerspieél word in hierdie studie is die volgende:
Twee deelnemers het genoem dat hulle baie van hulle beroep hou (dryfkragte: beroeps- en
selfwaardes), maar dat dit beteken dat hulle dikwels van hulle kinders geskei word en dat
hulle verhoudings moontlik daar onder ly (beperkende krag: verhoudingswaardes). Die
resultaat is dat daar ‘n wedywering tussen die belangrikheid van die beroepswaardes en
selfwaardes is teenoor die verhoudingswaardes. Nog ‘n voorbeeld is die evaluerings rondom
die skoonmaak van die park. Die deelnemers hou van ‘n skoon park (dryfkrag) maar die
persoonlike insette (beperkende krag) naamlik om dit self skoon te maak, is te sterk en
daarom word genoemde waarde-oriéntasie redelik laag geévalueer.

Die dryf- en beperkende kragte in waardeprioriteite behoort verder nagevors te word sodat
verdere teorie€ en/of ‘n uitbreiding op bostaande model verder toegelig kan word.

2.2.3 Fases van afhanklikheid

Die individu ontwikkel onder andere van afhanklikheid na onafhanklikheid tot ‘n besef van
interafhanklikheid. Die gesinsekologiese perspektief vereis ook dat die belangrikheid van
interafthanklikheid besef moet word.

Die jong volwassene in hierdie studie is volgens die resultate van hulle waardeprioriteite in
hierdie studie in ‘n fase waar daar groot klem op onafhanklikheid geplaas word. Dit word
ook in verband met die deelnemers se behoefte aan selfgerigtheid en ekonomiese
onathanklikheidstrewe gebring. Die strewe na interathanklikheid van die jong volwassenes
in hierdie studie is egter nog nie sterk ontwikkel nie, aangesien waardes wat die strukture
(byvoorbeeld die kulturele, politiese en nasionale strukture) van die gemeenskap en
samelewing sterk ondersteun as minder belangrik beskou word. Hierdie siening is in
ooreenstemming met die teorie van Perry (1970) en word in Hoofstuk 5 bespreek (kyk 3.2
van Hoofstuk 5). Die strewe vanaf afhanklikheid na die besef van die verantwoordelikhede
van interathanklikheid kan in die volgende skematiese voorstelling gesien word.

Afhanklikheid

v

Besef van die belangrikheid van onder andere beroeps-, ekonomiese en emosionele
onafhanklikheid en die totstandkoming van ‘n selfstandige individu
met ‘n eie waardesisteem.

v

Onafhaliklikheid

Besef van die belangrikheid van alle gesinsekologiese waardes van die
gemeenskap en samelewing se gesinsekologiese waardeterreine.

v

Interafhanklikheid

FIGUUR 10.4 : FASES IN DIE ONTWIKKELING VAN AFHANKLIKHEID
TOT INTERAFHANKLIKHEID

Bogenoemde strewe van athanklikheid na onafhanklikheid tot interafhanklikheid met die
gemeenskap en samelewingstrukture kan ook uit die ontwikkelingstake van Duvall en Miller
(1985:52-53) afgelei word. Die volgende ontwikkelingstake word onder andere genoem:

. ‘n Aanvaarbare athanklikheid en onathanklikheid patroon moet ontwikkel word.

e Daar moet geleer word om die fisiese wéreld te verstaan en te beheer.

. Verhouding met die kosmos moet gevorm word.

Die verdere rol van interne en eksterne invloede, dryf- en beperkende kragte sowel as die
verskillende fases van afhanklikheid sal in Figuur 10.6 duidelik word.

23  Waardeprioriteite binne bepaalde kontekste

Waardeprioriteite word binne die volgende kontekste bespreek. Eerstens die situasies
waarbinne ‘n waarde-oriéntasie in die skaal vir waardes genoem word en tweedens die
kulturele konteks wat ‘n kort opsomming van die waardeprioriteite van die verskillende
etniese groepe in hierdie studie gee. Derdens word teorie& wat gedrag moontlik kan verklaar,
bespreek.

2.3.1 Die situasie

Die situasie kan ‘n konteks wees om waardeprioriteite te verklaar. Die skaal vir waardes

plaas die verskillende waarde-oriéntasies van die twintig gesinsekologiese waardeterreine

binne bepaalde kontekste (situasies). Dit het meegebring dat daar aanvaar kan word dat
sekere kontekste die belangrikheid van gesinsekologiese waardeterreine kan beinvloed.

Omstandighede word dus in aanmerking geneem (kyk die teorie van Perry, 1970, Hoofstuk

5). Die deelnemers se evaluering bevestig hierdie moontlikheid. )

° In sekere kontekste (situasies) is ‘n gesinsekologiese waardeterrein belangriker as in
ander situasies. Die volgende voorbeeld kan geneem word, naamlik dat God ‘n
belangriker rol in krisisse as in beroepskeuse gegee word. Persepsies ten opsigte van
die rol van God in mense se lewens is hier van belang. ‘n Ander voorbeeld is dat die
deelnemers bereid is om aan verhoudings by die werk aandag te gee, maar wanneer
dit ‘n moeilike kollega insluit, is hulle minder daartoe bereid. Die mate van
persoonlike insette en moontlik die veroordeling van die ‘moeilike kollega’ kan redes
wees waarom hierdie situasie die belangrikheid van die waarde verminder. ‘n
Volgende voorbeeld is dat die huidige toestand van werkloosheid ook daartoe kan lei
dat sommige deelnemers nie hul werk in gevaar sal stel nie en dit ‘n ho&r prioriteit sal
gee as byvoorbeeld selfverwesenliking en geluk.

Die voordeel wat ‘n waarde bied, kan die belangrikheid daarvan bepaal. Sommige
deelnemers dui aan dat oneerlikheid in hulle studies oorweeg word indien dit vir
hulle voordeel inhou. Andersins word eerlikheid hoog aangeslaan.

Wanneer spesifieke persoonlike insette vereis word, is die deelnemers soms geneig
om sekere gesinsekologiese waardes as minder belangrik te beskou. Die volgende
voorbeeld kan genoem word. Spesificke dienslewering, soos om die park naby hulle
huis skoon te maak, word as minder belangrik beskou as ongespesifiseerde
betrokkenheid. Wie die insette moet lewer beinvioed die belangrikheid van ‘n
waarde. Wanneer die regering byvoorbeeld ‘n bydrae moet maak ten opsigte van

gesondheidsdienste word dit sterker ondersteun as wanneer persoonlike bydraes
verwag word.

o Sekere waardes van ‘n gesinsekologiese waardeterrein is belangriker as ander
waardes van dieselfde gesinsekologiese terrein. Hierdie is in ooreenstemming met die
teorie van Perun en Bielby (1980) soos in Hoofstuk 5 bespreek. Byvoorbeeld in die
ekonomiese gesinsekologiese waardeterrein, is geld nie so belangrik nie, maar die
hantering daarvan is wel belangrik.

2.3.2 Kulturele konteks

In terme van Baltes (1987) (kyk Hoofstuk 5) se perspektief berus etnisiteit op die historiese
verbintenis met die gesin van oorsprong. Hierdie historiese agtergrond soos die kultuur, kan
net soos hedendaagse gebeure as faktore dien wat bepaalde waardeprioriteite bepaal.

Uit die waarde-oriéntasies is reeds aangedui dat etniese groepe se waardeprioriteite verskil
wanneer hulle in bepaalde situasies (kontekste) geplaas word. Die oorhoofse prentjie ten
opsigte van etniese groepe word in breé trekke geskets. Sodoende kan die gesinsekologiese
waardes van ‘n etniese groep globaal gesien word en as ‘n eenheid hanteer word. Daar is
oor die algemeen baie ooreenkomste tussen die verskillende etniese groepe en die verskille
blyk hoofsaaklik ten opsigte van individuele situasies.

Die onderstaande gegewens is uit die resultate van die tabelle in Hoofstuk 8 geneem. In
hierdie tabelle word die belangrikheid van ‘n gesinsekologiese waardeterrein bepaal deur sy
voorkeur teenoor ander gesinsekologiese waardeterreine. Hierdie voorkeur kan deur twee
kontekste, naamlik die spesificke situasie (‘in die praktyk’) en die etniese groep, bepaal
word.

Vervolgens word ‘n kort opsomming van die waardeprioriteite, van die deelnemers van die
verskillende etniese groepe in hierdie studie, gegee. Interpretasies is reeds in Hoofstuk 8
gedoen en word nie weer herhaal nie.

Afrikaanssprekende Blankes
. Religieuse waardes is belangrik, relevant, belangrik in krisisse en in die keuse van ‘n
beroep en sekulére aktiwiteite word dit nie as ‘n bedreiging ervaar nie.

. Verhoudingswaardes is belangrik, maar wanneer dit opofferende insette soos die
hantering van moeilike kollegas en besoeke aan familie vra, word verhoudings
minder belangrik.

. Morele waardes word as belangrik beskou, maar in die toepassing daarvan word die

mate van eerlikheid negatief beinvloed wanneer eie belang op die spel is.

. Oor die algemeen word tradisionele kulturele gebruike nie as belangrik beskou nie en
daarom is kulturele waardes nie juis belangrik nie. Die handhawing van Afrikaans as
taal word ook nie juis as baie belangrik beskou nie.

. Algemeen gesproke word ekonomiese waardes nie juis as belangrik geag nie, maar in
bepaalde situasies soos in die skaal vir waardes weergegee is, is die teendeel waar.
Voorbeelde hiervan is die belangrikheid van produktiwiteit, ekonomiese groei en
vaardigheid om geldsake te hanteer.

. Intellektuele waardes word as redelik belangrik beskou, maar meer geleerde persone
verdien nie meer aansien (respek) as ongeletterdes nie.
. Beroepswaardes word in die algemeen en in spesifieke situasies as redelik belangrik

beskou en daarom sou die deelnemers versigtig wees om iets te doen wat hul beroep
(werk) in gedrang sou bring.

. Liggaamlike waardes is redelik belangrik, maar in praktyk is die deelnemers minder
gene€ om te oefen en aanvullende nutriénte te neem om sodoende hulle gesondheid te
verbeter.

° Lewenswaardes word in die algemeen as redelik belangrik beskou en wanneer
deelnemers in ‘n spesificke situasie geplaas word, word lewenswaardes as baie
belangrik ervaar. Verpligte noodhulp vir motorbestuurders is egter van minder
belang.

° Veiligheidswaardes is algemeen gesproke redelik belangrik en is baie belangrik waar
veilige woonbuurtes en die algemene toestand in die land ter sprake is.

o Selfwaardes is vir die deelnemers belangrik en die belangrikheid daarvan tree meer na
vore onder bepaalde omstandighede.

° Gemoedswaardes is belangrik en in spesifieke situasies soos werksgeluk, word dit
duidelik dat gemoedswaardes baie belangrik is.
° In die algemeen word regswaardes nie juis as belangrik beskou nie, maar in bepaalde

situasies soos die nakom van padreéls, dat gesteelde goedere nie aangekoop word nie
en gelyke regte vir almal, word regswaardes as baie belangrik beskou.

° Estetiese waardes word as redelik belangrik beskou, maar wanneer die deelnemers in
sekere situasies geplaas word, is daar uiteenlopende menings. Die estetiese aspekte
van ‘n dorp se geboue en algemene verfraaiing is redelik belangrik, maar aspekte soos
persoonlike skoonheid is van minder belang.

° Ontspanningswaardes en natuur/omgewingswaardes is van redelike belang in die
algemeen en in spesifieke situasies.

o Tyd-ruimtelike waardes word as redelik belangrike waardes beskou. Persoonlike
ruimte en privaatheid is baie belangrik. Die deelnemers stel egter nie belang in
oortyd werk nie.

o Nasionale waardes word as die minder belangrike waardes beskou en hierdie houding
is in spesifieke situasies ook waar. Van al die etniese groepe in hierdie studie is die
Afrikaanssprekende Blankes die groep wat nasionale waardes as die onbelangrikste

beskou.

° Outoriteitswaardes word nie juis as belangrike 